
4 Augustus 2019 
 

OGGENDDIENS: Ds Piet 
 
Ons kyk vanoggend verder na hoe ons as 
gelowiges vriende maak en hoe ons self vir 
ander vriende is. Twee weke gelede het ons 
vanuit Psalm 1 gekyk hoe ‘n mens jou 
vriende moet kies: dat jy vriende kies wat 
ook vriende van die Here is. Vandag kyk ons 
na hoe gelowiges vriende vir mekaar is. 
Dawid en Jonatan se hegte vriendskap is ‘n 
pragtige voorbeeld van hoe ons vriende vir 
mekaar moet wees. Hulle was egter meer as 
net vriende: hulle was Geesgenote in die 
Here! Hulle optrede teenoor mekaar getuig 
van ‘n Geesvervulde lewe saam met die 
Here.  
 
Tema: Ware vriende is in liefde vasgebind 
aan mekaar en aan die Here. 
  
Lofsang ter voorbereiding van die 
erediens 
Lied 203: 1, 2, 3; Lied 542: 1, 2 en  
Lied 533: 1 (liedere saam met ons kinders)  
  
God en ons ontmoet mekaar 
Intreelied: Sb 1-6: 1, 3; Votum (Jes 12: 2); 
Seën; Loflied Sb 1-2: 1, 2, 3;  Geloofs-
belydenis:12 Artikels (almal hardop saam) 
  
Ons verootmoedig ons voor God 
Wet: Matteus 24: 34 - 40; Sing as antwoord 
op die wet: Lied 530: 1, 2; Gebed 
 
 
  

God bedien aan ons sy Woord en ons 
ontvang dit aktief in geloof 
Skriflesing: 1 Sameul 18: 1 - 5 en  
                   1 Sameul 23: 16 - 18 
Teksverse: 1 Sameul 18: 1 - 3 
Sing Sb 9-4: 5, 6; Woordverkondiging 
  
Ons antwoord op die Woordbediening 
Gebed; Liefdegawe; Gebed vir BnB (D’kar 
Botswana); Sing Ps 134 - 1: 1, 4 (vir ons 
vriende); Seën; Amenlied: Sb 13-3. 
 
 

GROEPBEDIENING 
Ons Woordbediening vind vanaand in 

kleingroepe plaas. Daar kom ook ‘n groep 
om 17:00 by die kerk bymekaar. 

 
MEELEWING 

 

● Hannie Kruger (Groep 1 - 083 293 0944) 
word steeds in Medikliniek behandel vir 
infeksie na haar operasie.  

● Peet du Plooy (Groep 33 - 0765738250) 
het ‘n prosedure in sy oog ondergaan 
om retinaloslating te voorkom en ons bid 
dat dit suksesvol sal afloop.  

● Denise Sutherland (Groep 13 - 072 022 
0168)  sukkel met dieselfde probleem as 
Peet en moes ‘n tweede soorgelyke 
prosedure ondergaan om haar sig te 
red. Haar een oog se sig is reeds baie 
swak en ons bid dat hierdie operasie 
geslaagd sal wees. 

● Sarita du Preez (Groep 34 - 082 375 
0572) is in Mooimed opgeneem vir 
behandeling van infeksie.  

 

Ons bid dat die Here beterskap, herstel, 
bemoediging en troos sal gee. 

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Isak vd Walt, Tjaart Snyman, 
Bert Floor, Jacoba v Rooy, Magdaleen 
Venter, Grobbie Grobler, Koos en Marlene 
Jooste, Lana Labuschagne en Anette 
Coetsee. 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Lou en Magdaleen Venter (082 566 5879) 
 

‘N WARM WELKOM AAN 
Kruger Breed wat opgeneem word uit die NG 
Kerk. Hy woon in Wynnestraat 211, (Groep 
39 - 078 464 8710). 
 

ONS GROET 
Rina Coetzee wat met attestaat vertrek na 
GK Meyerspark, Pretoria. 
 

Op my knieë…… 

Habakuk 3:19 “Die Here my 
God gee vir my krag. Hy 
maak my voete soos die van 
‘n ribbok, op hoë                          
plekke laat Hy my veilig loop.” 

Kom ons sê dankie vir die Here 
• Vir ons verlossing in Jesus Christus en dat 

ons dit van harte kan glo! 
• Vir goeie en duidelike prediking elke 

Sondag – dankie di. Piet, Pieter, Herrie en 
Hanno vir jul leiding en versorging! Dank 
die Here vir bewaring van die bose se 
aanslae. 

• Vir die voorreg om te mag bid en so in ‘n 
intieme liefdesverhouding met Hom te 
mag lewe en werk 

• Vir die lamp wat ons het vir ons 
lewenspad – Sy Woord! 

 
Ons bid saam vir: 
• Die Skool van Gebed op 17 Augustus – 

mag elkeen wat dit nodig het en in sy hart 
die behoefte voel om meer te leer oor 
gebed, inderdaad kom 

• Koot en Engela v d Walt en hul dienswerk 
by Syferfontein – vra vir goeie 
gesindhede en genoeg middele sodat die 
saad op goeie grond val en daar groei 
kom 

• Die Kinderfees se beplanning – vir 
genoeg mense om te help, die 
bemarking, genoeg fondse sodat die 
goeie nuus ook met kinders in oorvloed 
gedeel kan word 

• Elke diaken – mag hul liefdeswerk beleef 
en gevoel word 

• Elke naskoolse jongmens – bid vir die 
Bybelstudies op Donderdae en Sondae 
(dankie Hanno en Erasmus) 

• Elke kind en ouer – mag ouers Jesus se 
voorbeeld leef en praat en kinders dit 
spontaan volg en Hom ook raaksien in 
hulle ma en pa se lewe.  

• Vir die beplanning van ons gemeente se 
uitreik na buite olv Naas – skenk die regte 
insig, krag en wysheid hiervoor! 

• Vir ons Fokustyd - dat die Here dit sal 
seën 

Aan God al die eer!! 
 
 

PROGRAM VAN DIE WEEK 
Vandag 
09:00 Gebedsgroep 
09:30 Oggenddiens 
          Kleuterbediening 
 Katkisasie Les 18  
 Tee en koffie in die Skuur 
Groepbediening 
18:00 Bybelstudie: Jong volwassenes 

Dinsdag 
06:00 Manne Ondersteuningsgroep 
 
Woensdag 
18:00 Katkisasie Gr 8 
18:00 Katkisasie Gr 11 
 
Vrydag 
Publieke vakansiedag - kerkkantoor gesluit 
 
 

AFKONDIGINGS 
•  Liefdegawe vanoggend vir Barmhartigheid  
   (Zapper betaal-metode beskikbaar)  
•  Gawe by die deure vanoggend vir die  
   Emeritusfonds. 
•  Gawes volgende Sondag vir die  
   Teologiese studentekas. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 32 en 33. 

 
 

VERJAARSDAE 
Baie geluk aan almal wat DV hierdie week 

verjaar! 
Sondag, 4 Augustus 
Jsr Linde Oelofse            018 290 7161 
 
Dinsdag, 6 Augustus 
Br Jan-Harm Burger       
Br Johan Coetsee (75)      072 192 0446 
Br Neels Coetzer       082 940 6040 
Br Petri Schutte       082 375 3331 
 
Woensdag, 7 Augustus 
Prof Herrie v Rooy (70)      083 700 3933 
 
Donderdag, 8 Augustus 
Br Ben Steyn       082 900 5208 
Br Jaco v Rooyen          072 317 8500 
 
Vrydag, 9 Augustus 
Br Gerrit J v Rensburg      082 376 4856 
Sr Mari Steyn       082 850 1706 
 
Saterdag, 10 Augustus 
Br Michiel de Kock           082 857 8619 
Br Stefnu Earle        
Sr Henda Joubert       082 466 3695 
Sr Vanessa v Rooyen      074 443 7437 

Potch-Oos Fokustyd 2019 
Die vaste vyf! 

Bybelse beginsels vir ‘n gesonde 
gemeente van Christus 

  

Tydperk: 12 Augustus tot 15 September 
  
Vir rugbyliefhebbers is hierdie tyd van die 
jaar ‘n wonderlike tyd want dit is weer 
Wêreldbekertyd. Almal is opgewonde om te 
sien wie gaan as die wêreldkampioene in 
rugby gekroon word. Rugbykenners sal jou 
vertel dat die vyf vaste voorspelers die basis 
vorm van enige suksesvolle span. As hierdie 
5 voorspelers hulle beste lewer en balbesit 
verseker, dan kan die agterspelers punte 
aanteken en die span kan sukses behaal. 
  
Die Here gee ons in sy Woord ook ‘n vaste 
vyf vir sy gemeente! Vyf Bybelse beginsels 
wat – as dit deur die genade van die Here 
goed deur die gemeente beoefen word - die 
grondslag van ‘n gesonde gemeente vorm. 
  
Ons gaan vanjaar met ons Fokustyd op 
hierdie vaste vyf fokus. Vanuit ons 
Vlamvatprojek het dit duidelik geword dat 
die volgende 5 Bybelse beginsels 
kernnoodsaaklik vir gesonde gemeentelike 
lewe is: 

Gebed 
Aanbidding en erediens 
Evangelisasie en Uitreik 

Leer: toerusting en opleiding 
Liefde vir mekaar en alle mense   

  
Hoe werk ons Fokustyd in die praktyk? 
1. Huisgodsdiens 
Ons begin by onsself met ons eie 

persoonlike omgang met die Here as 
indiwidue of as gesinne met huisgodsdiens. 
Daar word vir elke weeksdag ‘n 
Skrifgedeelte gegee wat ons tuis bestudeer 
en deurdink aan die hand van eenvoudige 
vrae. Ons bid dan ook elke dag dat die 
boodskap van die Skrifgedeelte deur die 
Heilige Gees deel van ons eie lewe maar 
ook deel van ons gemeentelike lewe sal 
word. 
  
2. Kleingroepe/ Bybelstudiegroepe 
Al die kleingroepe en Bybelstudiegroep 
fokus in hierdie tyd op die voorgeskrewe 
tema en Skrifgedeelte. Dit word saam 
bestudeer en bespreek en ons poog veral 
om praktiese riglyne aan die hand daarvan 
vir ons lewe as gemeente te bedink en gee 
dit deur aan die Bedienings diensgroep. Die 
groepe se gebede word ook aan die hand 
van die tema ingerig.   
  
3. Eredienste 
Die voorafgaande week se 
huisgodsdienstemas bou op na Sondag se 
erediens en elke oggenderediens sal fokus 
op die tema van die week. Lidmate en 
groepe is ook welkom of vrae deur te gee 
aan die predikant om in die preek 
aangespreek te word. 
  
Kom ons almal verdiep in hierdie tyd ons 
omgang met die Here deur sy Woord en 
mag die Heilige Gees ons geloof te verdiep 
en die boustene van ‘n gesonde gemeente 
by ons almal vaslê sodat ons meer en meer 
‘n gesonde gemeente kan wees.  
 
FOKUSTYDBOEKIE: HOE KRY EK MYNE?  
Die Fokustydboekie sal volgende week 
beskikbaar wees en sal aan almal in die 
gemeente wat e-pos-adresse het, ge-epos 
word. Indien jy nie ‘n e-posadres het nie en 
‘n harde kopie verkies, skryf asseblief jou 
naam op die lys in die voorportaal. Dit sal 
ook op ons gemeente se Facebookblad en 
webblad  gepubliseer word.  

WIL JY/JULLE DALK VIR DIE DUUR VAN 
DIE FOKUSTYD INSKAKEL BY ‘N 

AKTIEWE KLEINGROEP? 
Oorweeg of jy/julle nie dalk vir die duur van 
die Fokustyd by ‘n aktiewe kleingroep wil 
inskakel om deel te neem aan die 
besprekinge nie. In die voorportaal van Die 
Skuur is die lyste van aktiewe kleingroepe. 
Gaan kyk gerus waar sou julle/jy wou 
inskakel en laat weet vir Adele in die 
kerkkantoor. Sy sal dan reël dat die 
kleingroep jou kontak. 
  

 
BYBELSTUDIE VIR JONG 

VOLWASSENES - 
VANAAND OM 18:00 IN 

DIE SKUUR 
"Is jy 'n jong volwassene?  

Wil jy Bybelstudie doen, maar kan nie deur 
die week by 'n groep inskakel nie? Nou is 
jou kans!! Ons nooi alle jong volwassenes, 
getroud of ongetroud, student, werkend of 
nie-werkend, om Sondag 4 Augustus 18:00 
(tydens kleingroeptyd) saam te kom 
Bybelstudie doen by die Skuur. Ons begin 
met 'n warm koppie koffie, saam sing en 
dan delf ons dieper in die Woord. Kontak 
Erasmus Venter (072 154 9410) of  Hanno 
van Schaik (072 105 3961) vir meer 
inligting." 
 

SKOOL VAN GEBED:   
17 AUGUSTUS 2019 

Skryf asb jou naam op die lys in die 
voorportaal indien jy die Skool van Gebed 
kan bywoon. 

TEOLOGIESE SKOOL 
TUINMAAKPROJEK 

Ons Skool is vanjaar 150 jaar oud en ons wil 
graag die ingang tot die Teologiese Skool 
versier met mooi plante in die beddings.  Om 
water en arbeid te bespaar en plante te 
gebruik wat die somerhitte en winterryp kan 
weerstaan, het ons besluit om vetplante in 
die beddings te plant. 
Indien jy van dié plante in jou tuin het en een 
of ŉ paar daarvan aan ons kan afstaan, sal 
dit baie waardeer word.  Bring dit asseblief 
na Ami toe by die Teologiese Skool of gee 
dit by die kerkkantoor af.  Ons sal dit 
Donderdagoggend by die kerkkantoor gaan 
oplaai. 
Plante benodig: Enige variasie van 
Woestynrose, Plakkies en Kampvuur. 
 

 

BAIE DANKIE 
Ek wil graag baie baie dankie sê vir die 
meelewing en ondersteuning wat ek van die 
gemeente ontvang het tydens die operasie 
wat ek ondergaan het, ook vir die besoeke 
van ds Piet.  Dit het vir my en Pieter 
ontsettend baie beteken!  Wat ‘n voorreg om 
die gemeenskap van die gelowiges op so ‘n 
besondere wyse te ondervind en om deel te 
wees van hierdie gemeente. Bo alles dank 
ek die Here dat alles so voorspoedig 
afgeloop het.   
Marthie van der Walt. 
 
 

ANDRÉ JOOSTE (VAN HAVESTERS 
MINISTRIES WAT ONS KOM BESOEK 

HET VOOR HULLE 
BYBELPLASINGSTOER IN AFRIKA) 

SKRYF SO: 
 

Liewe ds Piet en Gemeente, 
  

Harvesters Ministries (Bibles for Believers) 
het die voorreg gehad om ‘n projek saam 
met die Gereformeerde Kerk Jeugdeputate 
aan te pak en van 23 Junie tot 4 Julie 
altesaam 3106 Chichewa en Engelse Bybels 
by kerke aan die suidekant van die Malawi-

meer te gaan besorg.  Die langpad na 
Malawi deur Zimbabwe en al die grensposte 
was vêr (die span van die Weskaap het 
7440 km gery) – maar dit was ‘n fees om as 
span van 49 gelowiges (waarvan 30 
jongmense) te kon reis, kamp, heerlik eet, 
saamspeel, saam in die voertuie te kon 
Bybelstudie doen, God in sang te kon 
aanbid – en Afrika se paaie aan te durf om 
Bybels by mede-gelowiges uit te bring. 
  
Studente-leraars en lidmate van 280 kerke 
wat reeds by Harvesters betrokke is in Oos-
Malawi in Monkey Bay, Cape McClear, 
Mangochi, Balaka, Machinga en Zomba, 
asook 100 kerke in die Lilongwe-omgewing, 
het Bybels ontvang. 
  
Ons wil saam met elkeen wie ‘n Bybel 
ontvang het, uit ons hart “baie dankie” 
sê. Dit was elke keer weereens ‘n 
wonderlike gesig om die dankbaarheid te 
sien van elkeen wat ‘n eie Bybel ontvang 
het, maar ons is ook elke keer bewus 
daarvan dat “iemand” bygedra het dat 
hierdie kosbare geskenke (‘n pragtige nuwe 
volle Bybel in sy eie taal) in hierdie mense 
se hande geplaas kon word – en daarvoor 
sê ons dankie! 
  
Luister gerus hoe dra past Maxwell 
Ngulande, een van die hubleiers in Monkey 
Bay wie se studente-leraars en van hul 
lidmate Bybels ontvang het, sy blydskap 
oor: “We were blessed tremendously as 
Churches to have a gift of Bibles that were 
given to us.  As you noticed, Bibles are the 
greatest need for most of our Churches. It 
was indeed a great support for us to have 
them. We pray that the LORD should bless 
you for such a wonderful gift given to us. 
The Bibles will greatly enhance a spiritual 
growth as people now have an access to the 
Bible. Please give our appreciation to all 
those that supported with the Bibles.” 

Soos wat die Malawiërs sê: “Jesu 
Ndiwabino, ntawe zontse” – “God is goed … 
Altyd!” Daar is ‘n hele aantal mooi foto’s en 
getuienisse op die Harvesters Facebook 
bladsy beskikbaar – gaan kyk gerus daarna. 
Weereens baie dankie vir jul vennootskap – 
‘n Bybel verander ‘n gemeenskap! 
  
Seënwense, André Jooste 
Manager: Bibles for Believers Projec 
 
 

KENNISGEWINGBORD 
● GK-Treintoer vir studente en jong 

werkendes 
 

BEROEPE NUUS 
BEROEP ONTVANG 

● Proponent JC Potgieter (JC) na 
Reformed Church Tswane 

 
BEROEP AANVAAR 

● Ds AJ Rossouw (Cobus) van Daspoort 
na Hendrina/Carolina-kombinasie 

 
 

ALGEMENE INLIGTING 
  

WOW-HERWINNINGSPROJEK (WEN ONS 
WêRELD) 

Papier, plastiek, karton, glas, blikkies en 
polistireen -  hoef nie gesorteer te wees nie, 
herwinningsitems moet wel in plastieksakke 
toegebind wees EN PLASTIEKBOTTELS 
MOET ASB PLAT GETRAP WORD. ASB 
GEEN huisafval nie! Die 
glas/blikkies/plastiek moet asb uitgespoel 
wees. 
 
LIEFDEGAWES VIR 
BARMHARTIGHEID (DIAKONIE) 
ZAPPER (Selfoon toepassing) 
Hierdie QR-simboolkode is gekoppel 
aan die Diakonie se rekening en 
slegs bydraes vir Barmhartigheid 

kan daarmee gemaak word - geen ander 
betalings aan die Diakonie of kerkraad nie 
 

SOSIALE MEDIA VIR ONS GEMEENTE 
Webblad: www.oosdoppers.co.za 
Facebook: www.facebook.com/oosdoppers 
Videos van elke erediens kan hier gesien 
word: Facebookblad “Geref Kerk Potch-
Oos..Videos van Preke by 
http://ow.ly/ivfZ309vsdc.  
Ds Piet stuur weekliks sy preke per e-pos 
uit. Laat weet hulle indien jy dit wil ontvang. 
  
KONTAKBESONDERHEDE: PREDIKANT, 

HULPDIENS & KANTOOR 
Ds. Piet:  018 290 5635 / 082 779 1237 
Hulpdiens:    Ds. Pieter vd Walt –  
                     082 851 3637 
               Prof. Herrie v Rooy –  
                    083 700 3933 
Hanno van Schaik - 072 105 3961 
Kerkkantoor: Adele 018 290 7690 / 
kerkkantoor@oosdoppers.co.za 
Kosterspaar: Johan 061 336 7255 
                  Elsa 073 959 8051 

http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc
mailto:kerkkantoor@oosdoppers.co.za

SUSTERS IN DIE GELOOF 
“Om-gee-wingsbewus” 

 
Teeskinkgeleenthede 

● Baie dankie aan die groepsusters en hulle groepe se susters, broers en kinders wat met 
die skink en opwas help!  

● Ons moedig susters en broers, selfs gesinne aan om met die skink en  
opwas te kom help – so leer ons mekaar en ons nuwe groepe beter ken! 
 

Tee word vandag deur die volgende groeplede en hul groepsusters bedien: Marlise Styger en groep 8, 
Riana Heystek en groep 17, Marike Grobler en groep 30, asook Marie du Plessis en groep 37. 
 

Volgende week skink  Carin Kloppers en groep 9, Hannelie Pieters en groep 19, Engela vd Walt en groep 
38, asook Elmien Halgryn en groep 40  se susters, tee. Baie dankie julle!                                 

 

Blikkies-warmharte 

Die doel van die blikkies (wat jy in die voorportaal van die kerk kan kry) is dat almal 
hulle lastige kleingeld in ’n blikkie sal gooi en die vol blikkie dan in die voorportaal 
van die kerk sal neersit. Die geld word dan gebruik om blomme of iets toepaslik aan 
te koop vir iemand wat deur beproewing gaan.  Baie dankie vir julle getroue 
bydraes!  

Sustersbydrae 

Die susters se fondse word uit elke suster se vrywillige bydrae (R150 per jaar) verkry 
asook die fondse wat tydens fondsinsamelingsgeleenthede geïn word. Hierdie geld word 
gebruik om na minderbevoorregtes uit te reik en daar word jaarliks aan verskillende 
verdienstelike instansies, donasies gegee 

 

Belangrike datums vir die maand 

DATUM DAG TYD WIE WAT 

Jul-Aug - - Almal Cansaprojek 

13-Aug Dinsdag 18:30 Blok C Sustersamekoms 

08-Sep Sondag 19:00 Blok D Ouderlingverversings 

15-Sep Sondag 12:00 Blok B Nagmaalete 

23-27 Sept Week   Alle groepe Kinderfees 

OOSDOPPERTJIES 

 

NUUS OM TE DEEL 
Romeine 1:16 “ Ek skaam my nie oor die evangelie nie, want dit is ‘n krag van God tot redding 

van elkeen wat glo, in die eerste plek die Jood, maar ook die nie-Jood.” 
 

Wanneer jy baie goeie nuus het, hou jy dit tog nie vir jouself nie, of 
hoe?  Jy wil dit waarskynlik vir almal vertel wat jy ken.  Die e-posse 
en SMS’e vlieg dan die wêreld vol. 
Voel jy dieselfde oor God se Woord?  Om God se Woord te ken en om dit met 

ander mense te deel is twee verskillende goed.  Jy weet hoe almal gered kan word.  Dit 
staan in sy Woord.  God se Woord is nie net ‘n boek nie, dit is kragtig en lewend en kan 
mense se lewens verander wanneer God se boodskap in mense se harte werk.  Dit is 
wonderlike nuus! Moenie dit vir jouself hou nie! 
 
 

BAIE DANKIE VIR ONS BORG VAN DIE WEEK! 

VIVIERS INGELYF 
PROKUREURS  

Skakel Pierre Viviers vir die volgende regsdienste: 

∗ Opstel van testamente 
∗ Boedel- en aftreebeplanning 
∗ Bereddering van bestorwe boedels 
∗ Stigting van trusts 
∗ Registrasie van onroerende eiendom 
∗ Siviele litigasie – Hoë- en Landdroshof 
∗ Skuldinvorderings 
∗ Huweliksvoorwaardeskontrakte 
∗ Lugvaartregsdienste  
∗ Lugvaartversekering – FSP nommer 43890 

Eerstevloer 
Octrongebou 

James Morokalaan 62 
Potchefstroom 

 (018) 297-5201 k/u 
pierre@viviersattorneys.co.za 

 
 


	Skakel Pierre Viviers vir die volgende regsdienste:

